
SUĠĠERIMENTI

Il-Kumitat għall-Kultura u l-Edukazzjoni jistieden lill-Kumitat għall-Affarijiet Barranin, bħala 
l-kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jitlob li jkun hemm distribuzzjoni ekwa u allinjament tal-fondi eżistenti tal-programmi 
finanzjarji tal-PEV għall-mobilità u l-appoġġ tas-soċjetà ċivili, sabiex iż-żoni tal-Lvant u 
tan-Nofsinhar igawdu mill-kooperazzjoni esterna tal-UE b’mod ekwilibrat li jirrifletti l-
isfidi li huma jiffaċċjaw;

2. Jerġa' jafferma b'qawwa l-konnessjoni bejn, min-naħa, l-iskambju u l-kooperazzjoni bejn 
l-UE u l-Istati sħab tal-PEV fl-oqsma tal-kultura, l-edukazzjoni u l-isport u, min-naħa l-
oħra, il-bini u t-tisħiħ ta' soċjetà ċivili miftuħa, id-demokrazija, l-istat tad-dritt u t-tixrid 
tal-libertajiet fundamentali u tad-drittijiet tal-bniedem; jenfasizza li l-kooperazzjoni 
reċiproka f’dawn l-oqsma tikkostitwixxi valur miżjud kemm għall-UE, kif ukoll għall-
Istati sħab tal-PEV;

3. Japprezza l-programmi eżistenti tal-mobilità tal-UE u l-proġetti reġjonali, u jafferma li, 
b'mod partikolari, il-programmi tal-UE mmirati lejn iż-żgħażagħ kellhom impatt 
sinifikanti biex itejbu l-edukazzjoni u l-opportunitajiet ta' taħriġ għaż-żgħażagħ; 
jissottolinja li l-iskambji kulturali u edukattivi jew il-kooperazzjoni jistgħu jsaħħu s-
soċjetà ċivili, irawmu d-demokratizzazzjoni u jippromwovu l-ftehim reċiproku bejn il-
popli;  jitlob, b'hekk, lill-Istati Membri, biex kemm jista' jkun, jiffaċilitaw l-aċċess għall-
edukazzjoni jew għal taħriġ u l-għoti ta' boroż ta' studju fl-UE lill-aħjar studenti mill-Istati 
sħab tal-PEV; 

4. Jitlob, għalhekk, lill-Kummissjoni u lill-Istati Membri jiftħu l-ġenerazzjoni li jmiss ta' 
programmi favur il-mobilità, l-edukazzjoni u ż-żgħażagħ (mill-2014) fil-pajjiżi ġirien tal-
UE, u b'hekk jippermettu lil dawn il-pajjiżi jipparteċipaw fi programmi bħal dawn; 
jistieden lill-Kummissjoni twessa’ l-firxa tal-programmi ta’ mobilità, inter alia billi 
tinkludi l-programm ta’ skambju maħsub għas-soċjetà ċivili u għall-professjonisti tal-
intrapriżi soċjali; jistieden lill-Istati Membri jiffaċilitaw l-inizjattivi ta’ taħriġ, inklużi l-
programmi ta' tagħlim tal-lingwa tal-pajjiżi li jmissu mal-fruntiera tagħhom, kif ukoll l-
inizjattivi ta' ġemellaġġ maħsuba għall-uffiċjali tas-servizz ċivili;

5. Ifakkar kemm hu importanti li tiġi żgurata r-reċiproċità fil-programmi ta’ skambju, b’mod 
li ż-żgħażagħ mill-UE jkollhom ukoll il-possibilità li jsegwu taħriġ fil-pajjiżi tal-PEV; 

6. Jenfasizza l-valur miżjud tal-programm Tempus IV fil-promozzjoni tal-kooperazzjoni u 
fit-tfittxija tal-modernizzazzjoni tas-sistemi edukattivi tal-pajjiżi ġirien tal-UE, u jitlob lill-
Kummissjoni tipprovdi appoġġ għall-programm fir-rigward tal-qafas finanzjarju 
multiannwali li jmiss;

7. Japprezza l-impatt tal-Università Ewro-Mediterranja u jirrakkomanda d-diffużjoni ta’ dan 
is-suċċess u t-tnedija ta' inizjattiva simili għar-reġjun tas-Sħubija tal-Lvant;

8. Jenfasizza li wieħed għandu jieħu vantaġġ mill-esperjenzi edukattivi ta' dawk l-Istati 

Membri li diġà qed jimplimentaw il-kunċett tal-Poltika Ewropea tal-Viċinat, inklużi l-
inizjattivi bħaċ-Ċentru tal-Istudji tal-Ewropa tal-Lvant ta’ Varsavja;  ifakkar l-UE u l-Istati 
Membri, f'din il-konnessjoni, dwar l-importanza tat-tneħħija tal-ostakli għall-moviment 
ħieles tal-persuni, u jenfasizza l-ħtieġa li jiġi liberalizzat ir-reġim tal-viżi għall-istudenti u 
ż-żgħażagħ f'pajjiżi tas-Sħubija tal-Lvant li jixtiequ jistudjaw fil-pajjiżi tal-UE;  
jinkoraġġixxi lill-Istati Membri jistabbilixxu sistema ta’ viżi mingħajr ħlas għall-istudenti 
tal-Istati sħab tal-PEV;

9. Jenfasizza l-bżonn li jittejbu s-sinerġiji bejn “Żgħażagħ Mobbli” u l-PEV, sabiex jiġi 
żgurat li l-mobilità tal-istudenti bejn l-UE u l-pajjiżi tal-viċinat tkun tista’ tibbenefika 
minn iżjed opportunitajiet, fl-interessi kemm tal-UE kif ukoll taż-żgħażagħ minn dawk il-
pajjiżi, u jenfasizza li dan għandu jkun b’mod parallel mal-promozzjoni ta' dan it-tip ta' 
proġett permezz tal-mezzi ta’ komunikazzjoni fil-pajjiżi ġirien tal-Unjoni;

10. Jistieden lill-Kummissjoni tikkonkludi aktar ftehimiet ta’ sħubija fil-qasam tal-mobilità 
mal-pajjiżi ġirien; jenfasizza, f’dan ir-rigward, li jeħtieġ li jitqiesu d-distakki tad-dħul li 
hemm bejn l-abitanti tal-UE u dawk tal-pajjiżi tal-PEV, kif ukoll għandu jitqies b’liema 
mezzi jistgħu jittejbu l-possibilitajiet ta’ boroż ta’ studju;

11. Iħeġġeġ, għalhekk, lill-Kummissjoni biex tagħti attenzjoni għall-mobilità tal-istudenti, l-
akkademiċi, ir-riċerkaturi u n-negozjanti billi tipprovdi biżżejjed riżorsi u billi ssaħħaħ u  
twessa' l-programmi ta' boroż ta' studju eżistenti u timplimenta kooperazzjoni strutturata 
fl-oqsma tal-edukazzjoni ogħla u tar-riċerka, il-promozzjoni ta' skambji bejn l-
universitajiet u ta' sħubiji pubbliċi-privati ta' riċerka; 

12. Jenfasizza l-importanza tat-tisħiħ, fi ħdan il-qafas tal-PEV, tal-kooperazzjoni għall-
iżvilupp tal-isport fil-pajjiżi konċernati, fir-rigward tal-valur edukattiv tal-attivitajiet 
sportivi; jitlob lill-istituzzjonijiet Ewropej u lill-Istati Membri jaħdmu favur il-moviment 
ħieles tal-atleti fid-dinja, billi jibdew b'dawk il-pajjiżi tal-PEV;

13. Iqis essenzjali l-kooperazzjoni internazzjonali, reġjonali u interreġjonali fuq il-bażi ta' 
djalogu ġenwin bejn il-kulturi u li tinkludi s-setturi kollha tas-soċjetà  (l-awtoritajiet 
kulturali, l-istituzzjonijiet, l-organizzazzjonijiet u l-assoċjazzjonijiet); jitlob, f’dan il-
kuntest, lill-pajjiżi tal-PEV jiffirmaw u jirratifikaw il-Konvenzjoni tal-UNESCO dwar il-
Ħarsien u l-Promozzjoni tad-Diversità tal-Espressjonijiet Kulturali;

14. Jemmen li t-trawwim tal-parteċipazzjoni fil-programmi kulturali tal-UE jibbenefika l-
iżvilupp materjali u immaterjali fil-pajjiżi tal-PEV, u li l-kultura jista’ wkoll ikollha rwol 
importanti fl-innovazzjoni, id-demokrazija, ir-rispett għad-drittijiet tal-bniedem, l-ispirtu 
ta' intraprenditorija u l-kreattività; jenfasizza, għalhekk, l-importanza ta' programmi bħall-
Media Mundus u ta' proġetti li jitmexxew taħt l-awspiċju tal-Unjoni għall-Mediterran u 
tal-Programm Kulturali tas-Sħubija tal-Lvant;  japprova l-intenzjoni tal-Kummissjoni li 
ssegwi l-Programm ta' Azzjoni Speċjali Kulturali tagħha u jappoġġa l-ftuħ tal-Programm 
Kulturali li jmiss (2014-2020) għall-pajjiżi tal-PEV;

15. Ifakkar ukoll li l-proċeduri ta’ tressiq ta’ proġetti kif ukoll ta’ evalwazzjoni u ta' 
finanzjament għandhom jiġu simplifikati sabiex jiffaċilitaw lis-soċjetàjiet ċivili tal-pajjiżi 
tal-PEV biex jidentifikaw ċarament l-opportunitajiet u jaħtfuhom bit-trasparenza kollha;

16. Ifakkar, barra minn hekk, li l-programmi kulturali u l-programmi ta’ mobilità għandhom 
ukoll ikopru l-mobilità tal-artisti u ta' dawk li qed isegwu studji artistiċi, peress li 
jippermettulhom jarrikkixxu ruħhom u jipproċedu għal skambji fil-livell kreattiv u 
kulturali;

17. Hu favur l-istabbiliment ta' viża kulturali għall-artisti u għal professjonisti kulturali oħra 
mill-pajjiżi tal-PEV; jitlob ukoll lill-Kummissjoni tipproponi inizjattiva fuq il-viżi għal 
żjara qasira, bil-għan li jitneħħew l-ostakli għall-mobilità fis-settur kulturali;

18. Jistieden lis-SEAE u lill-Kummissjoni jikkoordinaw l-użu strateġiku tal-aspetti kulturali 
tal-politiki esterni, billi jintegraw il-kultura b'mod koerenti u sistematiku fir-relazzjonijiet 
esterni tal-Unjoni, u billi jfittxu li jkun hemm kumplimentarjetà mal-politiki kulturali tal-
Istati Membri;

19. Iħeġġeġ il-valutazzjoni tal-programmi eżistenti bl-għan li jiġi żgurat l-użu effikaċi tar-
riżorsi sabiex jintlaħqu l-miri u l-objettivi tal-UE; jappoġġa r-razzjonalizzazzjoni tal-
funzjonijiet interni fi ħdan il-Kummissjoni fir-rigward tal-programmi eżistenti differenti u 
tal-proġetti li jittrattaw il-kultura u l-edukazzjoni;

20. Jenfasizza l-importanza ta' networks tal-awtoritajiet lokali (partikolarment l-ġemellaġġ tal-
bliet), l-atturi pubbliċi tal-UE u l-istati benefiċjarji tal-PEV għaż-żieda tal-iskambju 
politiku, ekonomiku u kulturali ma' dawn il-pajjiżi; jirrakkomanda għalhekk titjib fil-
provvista tal-informazzjoni u appoġġ aħjar lil dawk li għandhom f'idejhom il-proġetti u 
lill-benefiċjarji tal-fondi tal-Istrument Ewropew ta' Viċinat u Sħubija; jinkoraġġixxi l-
ħolqien ta’ pjattaforom Ewropej ta’ skambju ta' informazzjoni u ta’ prattiki tajba;

21. Jenfasizza li l-libertajiet fundamentali li huma l-libertà tal-espressjoni u l-libertà tal-
istampa, flimkien mad-dritt li persuna tistabbilixxi rabtiet u li tikkomunika 
(elettronikament jew mhux elettronikament), jikkostitwixxu prekundizzjonijiet importanti 
biex jiġu ggarantiti l-espressjoni, l-iskambji u d-djalogu kulturali; jistieden, għalhekk, 
immedjatament lill-Kummissjoni u lill-Istati Membri jirrispettaw u jippromwovu dawn il-
libertajiet, inkluża l-libertà tal-internet, kemm fi ħdan l-Unjoni u kemm barra minnha;

22. Jistieden lis-SEAE jinkoraġġixxi skambju kostruttiv mal-awtoritajiet tal-pajjiżi tal-PEV u 
mar-rappreżentanti tas-soċjetà ċivili, inklużi l-atturi kulturali, bil-għan li jissaħħaħ id-
djalogu dwar id-drittijiet tal-bniedem u l-libertajiet fundamentali u, b’mod partikolari, 
jiżgura r-rispett għal-libertà tal-midja u, b’mod aktar ġenerali, għal-libertà tal-espressjoni 
u għall-aċċess liberu għall-informazzjoni.

23. Jistieden lis-SEAE jappoġġa, fil-livell politiku u finanzjarju, l-isforzi tas-soċjetà ċivili, tal-
libertà tal-midja u tal-organizzazzjonijiet mhux governattivi sabiex jintroduċu sistema 
demokratika u l-istat tad-dritt f'dawk il-pajjiżi kollha tal-PEV fejn qed jinkisru l-libertajiet 
fundamentali u d-drittijiet tal-bniedem;

24. Jistieden ukoll lis-SEAE jikkundanna l-fatt li r-reġimi ripressivi kulma jmur qed jirrikorru 
dejjem aktar għaċ-ċensura u l-monitoraġġ tal-internet; jinnota bi tħassib il-proċess ta' 
restrizzjoni tal-libertà tal-espressjoni u l-fastidju lill-oppożizzjoni, pereżempju fil-
Bjelorussja, u jikkundannah; jitlob lill-Kummissjoni tesiġi b’insistenza kostanti l-ħelsien 
tal-ġurnalisti li jinsabu fil-ħabs;

25. Jenfasizza l-ħtieġa li jinbdew, jitmexxew u jiġu appoġġati programmi kulturali u 
edukattivi bl-għan li jqassmu u jippromwovu l-valuri bażiċi tad-demokrazija, inkluż ir-
rispett għad-drittijiet tal-bniedem u d-drittijiet tal-minoranzi, u jinnota li dawn il-
programmi għandhom ikunu aċċessibbli għall-individwi, kif ukoll għall-istituzzjonijiet 
kulturali u edukattivi fil-pajjiżi tal-PEV;



AD\878948MT.doc 7/7 PE469.798v02-00

MT

RIŻULTAT TAL-VOTAZZJONI FINALI FIL-KUMITAT

Data tal-adozzjoni 5.10.2011

Riżultat tal-votazzjoni finali +:
–:
0:

26
0
2

Membri preżenti għall-votazzjoni finali Magdi Cristiano Allam, Maria Badia i Cutchet, Malika Benarab-Attou, 
Lothar Bisky, Jean-Marie Cavada, Santiago Fisas Ayxela, Mary 
Honeyball, Cătălin Sorin Ivan, Petra Kammerevert, Morten 
Løkkegaard, Marek Henryk Migalski, Katarína Neveďalová, Doris 
Pack, Chrysoula Paliadeli, Marie-Thérèse Sanchez-Schmid, Marietje 
Schaake, Marco Scurria, Hannu Takkula, Sampo Terho, László Tőkés, 
Helga Trüpel, Sabine Verheyen, Milan Zver

Sostitut(i) preżenti għall-votazzjoni finali Heinz K. Becker, Ivo Belet, Luigi Berlinguer, Nessa Childers, Seán 
Kelly, Iosif Matula, Georgios Papanikolaou

Sostitut(i) (skont l-Artikolu 187(2)) 
preżenti għall-votazzjoni finali

Jacky Hénin


